
SERVITZIOS PRO SOS TZITADINOS 

 
In custa setzione podides agatare sos 

servìtzios chi sas amministratziones de sos 
comunes ponent a disponimentu de sos 
tzitadinos. Gràtzias a custos servìtzios sa 
zente podet preguntare tzertificados e 

àteros documentos, bìere pràticas o pagare 
sas tassas. 

 

 
 
 
 
 
 
 
 
 

 
Datos Anagràficos 

 

 
 
Sos archìvios de s’anàgrafe online sunt unu 
servìtziu chi permitit de pòdere bìere sos 
datos anagràficos personales o de sa pròpia 
famìllia chi sunt in sos database 
demogràficos de sos Comunes. Pro pòdere 
bìere sos datos anagràficos postos dae su 
Comune de residèntzia s’impreat su sistema 
de autenticatzione de Comunas; ddu 
podent fàghere sos tzitadinos chi ant fatu 
sos 18 annos ebbia. In prus, cunforme a sas 
normas chi pertocant s’afidu e s’adotzione, 
sas informatziones sensìbiles subra sa 
paternidade e su logu de provenièntzia de 
s’utente (si su Comune tenet custa 
informatziones e nche ddas at postas) 
podent èssere bistas dae chie at fatu sos 25 
annos ebbia. 
 
 
 
 

http://www.comunenughedusv.it/

Ischeda informativa 
 

Sos datos anagràficos de onni tzitadinu 
residente sunt manizados de sos servìtzios 
demogràficos comunales. S'ente locale, pro 
mèdiu de sos funtzionàrios suos chi 
traballant in sos servìtzios demogràficos e 
chi sunt tzerriados ufitziales de istadu tzivile 
e de anàgrafe, est tando s'ente chi devet 
costoire e amparare custos datos, siat pro 
s'agiornamentu de sos registros de sos 
tzitadinos residentes (zente chi movet dae  
àteros comunes o si nch’andat dae cussu de 
residèntzia) chi de s'istadu tzivile (nàschidas, 
isposòrios, mortes, ecc). 
Dae s'istadu tzivile e, duncas, dae sas bancas 
datos de s'anàgrafe de sa populatzione 
residente, nd'essint àteros archìvios in ue bi 
sunt datos de importu mannu pro sa vida 
sotziale e tzivile de sa democratzia italiana 
moderna. 
Difatis finas sos archìvios eletorales, in ue bi 
sunt sos nùmenes de totus sos tzitadinos 
dae sos 18 annos in antis, chi tenent deretu 
de votu, benint dae s'anàgrafe de sa 
populatzione residente e, comente custos 
ùrtimos, sunt semper agiornados e 
averiguados dae sos comunes cun sas listas 
eletorales, chi sunt sas listas de totus sos 
tzitadinos chi podent votare, in ue est finas 

marcadu su sègiu eletorale de onniunu. 
Sas listas (generales e setzionales) benint 
revisionadas (revisiones ordinàrias e 
istraordinàrias) onni tantu de tempus siat 
cando non bi sunt eletziones (siat polìticas 
chi amministrativas), siat cando bi sunt.  
Zestire bene e a manera curretta sos 
archìvisios de istadu tzivile, anàgrafe e 
eletorale est de importu mannu in una 
democratzia rapresentativa che sa nostra. 

 

Comente zestire sos datos 
anagràficos 

 
S'amministratzione comunale ebbia podet 
tènnere datos anagràficos de sa 
populatzione residente e nd'est 
responsàbile. Sos datos chi tenent pertocant 
cosas personales e sensìbiles de sa vida de 
onniunu de nois e sos servìtzios 
demogràficos comunales e sos interessados 
ebbia podent èssere autorizados a ddos 
connòschere e zestire.  
Onni tzitadinu, cunforma finas a sas normas 
de sa privacy e de su tratamentu de sos 
datos, podet averiguare cales datos suos 
tenet s'amministratzione pùblica, comente 

ddos at tentos , comente ddos impreat e 
costoit. 
Comunas, gràtzias a s'interconnessione e a 
s'iscàmbiu de informatziones intre entes 
locales e tzitadinos/impresas, si ponet in 
una cunditzione de intermediatzione 
istitutzionale, cun una base regionale sòlida, 
de totus sas informatziones cullegadas a 
custos servìtzios. 
Custu prozetu ponet paris, pro sa prima 
borta in Sardigna, sos datos de sas 
amministratziones comunales in una retza 
de cooperatzione moderna intre sas 
amministratziones locales e sa Regione. 
Gràtzias a custa cooperatzione de 
interiscàmbiu in modalidade E-
Government, o cun sos WebServices, sos 
datos (personales o sensìbiles) zestidos in 
onni ente locale e chi pertocant sos 
tzitadinos residentes o nono, benint postos 
in una retza chi permitit a sos tzitadinos de 
pòdere intrare in unu “portale” ùnicu 
regionale tzerriadu Comunas. Cun custu si 
podent fàghere atividades diferentes chi 
pertocant sa vida de onniunu cun servìtzios 
online, zestidos e controllados dae sos 
comunes aderentes. 
Su Comunes est tando unu puntu de 
cullegamentu cun sos tzitadinos pro 
costoire sos datos e rezistrare totus sos fatos 
chi nde mudant sas informatziones 



anagràficas e demogràficas. Custas 
informatziones sunt impreadas in sas bancas 
datos de amministratziones medas, a livellu 
tzentrale, regionale, locale e finas dae 
zestores de servìtzios de utilidade pùblica. 
Sos intestatàrios de sas ischedas de famìllia, 
comente finas totus sos cumponentes 
mazores de sa famìllia, devent decrarare a 
s'Ufìtziu anàgrafe custos fatos:  
- Trasferimentu de residèntzia dae àteru 
Comune o dae Estero o trasferimentu in 
Estero pro emigratzione definitiva; 
- Costitutzione de una famìllia noa o de 
una cunvivèntzia noa o cambiamentos in sa 
cumpositzione de sa famìllia o de sa 
cunvivèntzia; 
- cambiamentu de domo o de residèntzia 
- cambiamentu de s'intestatàriu de s'ischeda 
de famìllia o de su responsàbile de sa 
cunvivèntzia; 
- cambiamentu de sa cualìfica professionale; 
- cambiamentu de su tìtulu de istùdiu. 
 
 
 

 
 
 
 
 
 

SA CARTA DE IDENTIDADE 
ELETRÒNICA – CIE 

 
Dae su 2006 a sos tzitadinos, a pustis de 
s’isperimentatzione de sos ùrtimos annos, at 
a èssere dada sa carta de identidade 
eletrònica. Totus sos chi tenent bisonzu de 
sa carta de identidade, siat chi siet sa prima o 

dda sient 
torrende a 
fàghere, ant a 
pòdere tènnere 
su documentu 
nou finas in 

formadu eletrònicu.  
Est una carta 
eletrònica noa 
in ue bi sunt sos 
datos 
identificativos, 
su còdighe 
fiscale, sa fotografia, sa firma e s’impronta 
de su pòddighe de sa manu manca. In sa 
carta b’at a èssere finas una banda òtica in 
ue benint torrados a inditare sos datos e 
unu microchip chi serbit pro pòdere 
impreare, gràtzias a sos mèdios 
informàticos, sos servìtzios dados dae 
s’Amministratzione pùbblica siat locale chi 
natzionale 

Sa nàschida de su sistema integradu de sas 
anàgrafes 
De su sistema integradu de sos servìtzios 
anagràficos e demogràficos nde faghent 
parte totus sos tzitadinos (populatzione 
residente e italianos residentes in èstero) 
gràtzias a su cullegamentu de sas anàgrafes 
de totus sos comunes italianos. Custu 
assegurat: 
- sa tzircularidade anagràfica intre sas 
Amministratzione chi permitit de àere 
un’atzione amministrativa e una funtzione 
istatìstica prus simple e ratzionale,  
- assegurat sa coerèntzia de traballu intre sas 
anàgrafes comunales e sos archìvios de sas 
àteras amministratziones pùblicas a livellu 
natzionale, siat pro cantu atenet a s’anàgrafe 
chi a sa residèntzia; 
- s’iscàmbiu de tzertificatziones anagràficas 
intre sos comunes e sa zente interessada. 
Pro fàghere unu sistema gasi bi cheret su 
traballu de zente meda e finas zente chi 
tenent sa funtzione de indiritzu e controllu 
de s’iscàmbiu de sas informatziones in su 
Ministèriu de s’Internu 
Sa faina de su Ministèriu de s’Internu est 
cussa de acabare su cuadru normativu pro 
pònnere in òpera su sistema 
 
 



Istrumentos normativos noos e 
tratamentu de sos datos demogràficos 
 
S’ìnditze natzionale de sas anàgrafes (INA) 
est istadu fatu cun sa Leze de su 28 de freazu 
de su 2001 n.26 (G.U. 1 de martzu de su 
2001, n.50). Pro istabilire sas règulas pro sa 
zestione de sa super-anàgrafe est istadu fatu 
unu decretu, su 13 de santuaine de su 2005 
n.140 (G.U. 23.11.2005, n.273), firmadu 
dae su Ministru de s’Internu, paris cun su 
titulare de sa funtzione pùblica e de 
s’innovatzione tecnològica. Assegurat 
s’iscàmbiu de sas informatziones anagràficas 
a manera de assotziare cun seguresa onni 
tzitadinu a su comune de residèntzia. Bi 
sunt sos datos anagràficos istandard 
(sambenadu, nùmene, logu de nàschida) 
ma finas su còdighe fiscale e su còdighe istat 
de su comune de ùrtima residèntzia. 
Sunt sos entes locales chi nche mandant sas 
informatziones a s’INA pro mèdiu de 
cullegamentos telemàticos cun su Tzentru 
natzionale de sos servìtzios demogràficos. 
Su servìtziu est impreadu dae su Ministèriu 
de s’internu (pro mezorare su controllu de 
sas anàgrafes, agatare su comune de 
residèntzia de cada tzitadinu e fàghere sa 
CIE), dae sas prefeturas, cuesturas e dae 
àteras istruturas tzentrales e territoriales, dae 
s’Istat, dae s’Agentzia de sas Intradas (pro 

dare sos còdighes fiscales), dae su Ministèriu 
de sos èsteros (pro s’agiornamentu de 
s’Aire), dae cussos organismos chi faghent 
su prelievu contributivu e fiscale, e dae  
onni àtera amministratzione pùblica 
tzentrale e locale chi ddu preguntat. 
Su tzentru Natzionale pro sos Servìtzios 
Demogràficos (CNSD) e in su Dipartimentu 
pro sos afàrios Internos e Territoriales – 
Diretzione tzentrale pro sos Servìtzios 
Demogràficos cun Decretu de su Ministru 
de s’Internu de su 23 de abrile de su 2002. 
Sos setores prus interessados sunt cussos de 
sas Anàgrafes de sa populatzione residente, 
s’anàgrafe de sos italianos residentes in 
estero (AIRE) e s’Istadu Tzivile. 
Sa leze 43/2005 narat chi totus sos 
comunes chi non dd’ant galu fatu, sunt 
obligados a fàghere totu su chi serbit pro su 
cullegamentu a s’INA in su CNSD e a 
fàghere finas unu pianu de seguresa pro sa 
zestione de sas postatziones de emissione 
sighende sas règulas tècnicas dadas dae su 
Ministèriu de s’internu 
Sa Leze 88 de su 31 de maju de su 2005 
cunsiderat s’INA s’istrumentu de sa 
funtzione de vigilàntzia anagràfica e òbligat 
sos comunes a ddu tènnere semper 
agiornadu cun totus sos datos anagràficos 
chi tenent pro chi totu su chi b’est a intro 
siat semper currispundente a sa realidade. 

Cun custu sistema nou sos ufìtzios 
territoriales de guvernu ant a tènnere unu 
ruolu de importu mannu e, pro mèdiu de su 
cumpartzimentu de datos e informatziones, 
ant a pòdere dare prus valore a sas 
informatziones anagràficas e istatìsticas; in 
custa manera s’ant a connòschere menzus 
finas sos problemas de sos operadores de sos 
servìtzios demogràficos comunales 


